2024-2025 ETA 2025-2026 IKASTURTEETAN BARNETEGIETAN EUSKARA-
IKASTAROAK, IKASTARO TRINKOAK ETA EGONALDIAK EGITEKO
DIRULAGUNTZA EMATEKO DEIALDIA. BDNS (IDENTIF.): 933344.

2026ko urriaren 5eko Tokiko Gobernu Batzordearen erabakiz, 2024-2025 eta
2025-2026 ikasturteetan barnetegietan euskara-ikastaroak, ikastaro trinkoak eta
egonaldiak egiteko dirulaguntza emateko deialdiari buruzko oinarri
arauemaileak onetsi dira.

Oinarrietan azaltzen denaren arabera, eskaerak aurkezteko epea deialdi hau
Bizkaiko Aldizkari Ofizialean argitaratu eta biharamunetik aurrera hasi eta
hilabete bat amaituko da.

Eskabideak, nahitaezko dokumentazioarekin batera, telematikoki aurkeztuko
dira Administrazio Publikoen Administrazio Prozedura Erkideari buruzko
urriaren 1eko 39/2015 Legeak 14. artikuluan aipatutako kasuetan. Pertsona
fisikoek beren eskaerak Sestaoko Udaleko Erregistro Orokorrean aurkez
ditzakete edo Administrazio Publikoen Administrazio Prozedura Erkideari
buruzko urriaren 1eko 39/2015 Legeak 16.4 eta 16.5 artikuluan aurrez ikusitako
edozein moduz balia daitezke.

DEIALDI PUBLIKOA

1. DIRULAGUNTZEN HELBURUA ETA XEDEA
Oinarri hauen xedea euskara ikasteko banakako dirulaguntza ematea da.
Helburu hori 2006ko martxoaren 24an onartutako Sestaoko Udalaren
dirulaguntzak ematea arautzen duen Udal Ordenantzan jasotako gaien barruan
sartzen da (2006ko ekainaren 6koa, BAO, 107. zk.).

2. ONURADUNAK

Laguntza hauen onuradunak izango dira 2024ko urriaren 1etik 2026ko irailaren
30era arteko epealdian, ikastaroa homologaturen bat, aurrez aurrekoa zein
autoikaskuntzakoa, egin duten ikasleak. Ikastaro horiek HABEren
Erregistroan inskribatutako zentroek eman behar izan dituzte. Laguntza horiek
bateraezinak dira Sestaoko Udalak emandako beste dirulaguntza batzuekin,
Sestaoko Udal Euskaltegiak emandako ikastaroetara joan eta
aprobetxatzeagatik.

Udako ikastaro trinkoetan, ordaindutako matrikula-gastuak bakarrik lagunduko
dira diruz. Barnetegiei dagokienez, matrikula gastuak baino ez dira diruz
lagunduko, inoiz ez ostatu edo mantenu gastuak.

3. BETEKIZUN OROKORRAK




a) 16 urte baino gehiago izatea.

b) Sestaon erroldatuta egotea, euskara ikastaroaren matrikula egin zen
momentuan.

c) HABEk homologatutako ikastaroren bat egitea HABEren Erregistroan
inskribatutako zentroren batean.

d) lIkastaroaren aprobetxamendu egokia egiaztatzea.

e) lkasleak, gutxienez, ikastaroan emandako orduen % 70eko asistentzia
egiaztatu beharko du.

f) A1, A2 eta B1 mailak urte bakar batez (1) diruz lagunduko dira, hurrenez
hurren. A1, A2 eta B1 mailak urte bakar batez (1) lagunduko dira diruz,
hurrenez hurren. Aldiz, B2, C1 eta C2 mailen zailtasuna dela eta, lau (4) urtez
diruz lagundu ahal izango dira, hurrenez hurren. Kasu guztietan, ikaslearen
azken hiru ikasturteetako ikaskuntza-prozesua hartuko da kontuan, eta diruz
lagunduko da aurretik diruz lagundutako edozein ikastaro, baldin eta ikasleak
gutxienez ondoz ondoko bi (2) urte eten badu ikaskuntza-prozesua.

g) Ez du diru-laguntzarik jasoko honako egoeraren batean dagoen
pertsonak:

1. Administrazioekin ordaindu gabeko zorrak izatea.

2. Epai finko baten bitartez dirulaguntza edo laguntza publikoak
eskuratzeko eskubiderik gabe geratu izana.

3. Edozein arrazoi dela medio, errudun jo izanagatik,

Administrazioarekin izenpetutako kontratu oro behin betiko bertan behera
uztea eragin izana.

4. Dirulaguntzak itzultzeko obligazioa bete ez izana.

5. Dirulaguntzei buruzko 38/2003 Lege Orokorrean, azaroaren
17koan, jasotzen den beste edozein egoera.

4. ESKABIDEA EGITEKO EPEA, AURKEZTEKO MODUA ETA
AURKEZTU BEHARREKO DOKUMENTAZIOA

Dirulaguntza eskatzeko epea hilabetekoa izango da, iragarkia Bizkaiko Aldizkari
Ofizialean argitaratzen denetik aurrera.
Eskabideak aurkeztu ahal izango dira Sestaoko Udaleko Erregistro
Elektronikoan, Sestaoko Udaleko Erregistro Orokorrean (udaletxean, Sestaoko
Kasko plazako zenbaki gabean, astelehenetik ostiralera, 09:00-14:00e) edo
Administrazio Publikoen Administrazio Prozedura Erkideari buruzko 39/2015
Legearen, urriaren 1ekoaren, 16.4 artikuluan ezarritako bideak erabilita.
Eskabideak deialdiarekin batera argitaratuko den eredu normalizatuaren
bitartez egingo dira.
Eskabideak behar den moduan beteko ez balira edo aurkeztu beharreko
dokumentazioan hutsunerik balego, hamar (10) asteguneko epea emango zaio
interesdunari hutsuneak bete, akatsak zuzendu edo falta diren agiriak aurkeztu
ahal izateko. Egin beharreko zuzenketak epe horretan egingo ez balira, eskaera
bertan behera geratu eta artxibatu egingo litzateke.




Beharrezkoa balitz, instrukzio organoak bestelako dokumentazio osagarria
eskatu ahal izango lieke eskatzaileei ebazpena eman ahal izateko.
Errekerimendua emandako epean beteko ez balitz, eskaera bertan behera
geratu eta artxibatu egingo litzateke.

Aurkeztu beharreko dokumentazioa:

a) Nortasun Agiri Nazionalaren fotokopia, eskabidea leihatilan aurkeztuz
gero.

b) Hartzekodunaren fitxa, behar bezala beteta, dagokion dirulaguntza
ordaintzeko (deialdi honen Il. Eranskinean zehaztutako ereduarekin bat).

c) Euskaltegiaren egiaztagiria, bertan azalduta zein maila egin duen,
gainditu duen ala ez, ikastaroaren ordu-kopurua.

d) Ikaslearen fitxa historikoa, HABEren web orrialdetik dekarkatua.

e) Euskaltegiari egindako matrikularen ordainketaren ziurtagiria.

f) Hala badagokio, eskatzaileak langabezia-egoeraren ziurtagiria aurkeztu
beharko du, edo Diru-sarrerak Bermatzeko Errenta (DSBE), Bizitzeko
Gutxieneko Diru-sarrera (BGDS) edo Gizarte Larrialdietarako Laguntzak (GLL)
jasotzen dituela egiaztatzen duen ziurtagiria.

5. DIRULAGUNTZEN ZENBATEKOA

a) Dirulaguntzen zenbatekoa jasotzen den eskabide kopuruaren eta
aurrekontu partidan dagoen diru kopuruaren arabera ebatziko da.

b) Laguntza matrikula gastuen % 100 betetzera hel daiteke, baina inola ere
ezingo da gainfinantzaketarik egon. Horretarako, dagozkion egiaztapenak
egingo dira beste administrazio batzuekin (HABE, ...)

c) Dirulaguntzaren zenbatekoak, beste erakunde edo enpresa batzuen
laguntza edo dirulaguntza publiko edo pribatuekin batera, ezin izango du
gainditu matrikularen guztizko gastuaren % 100. Kasu horretan, proportzionalki
murriztuko da Udal honek emandako dirulaguntza.

d) Eskabide guztiei dagokien zenbatekoa deialdiak finkatzen duen
aurrekontua baino handiagoa bada, ebazpen-organoak hainbanatu egingo du
aurrekontua onuradun izateko eskakizunak betetzen dituzten eskatzaile guztien
artean, betiere honako hau aintzat hartuta:

1. Eskatzailearen egoera ekonomikoa:

a) Langabezian daudela edo Diru-sarrerak Bermatzeko Errenta (DSBE),
Bizitzeko Gutxieneko Diru-sarrera (BGDS) edo Gizarte Larrialdietarako
Laguntzak (GLL) jasotzen dituztela egiaztatzen duten eskatzaileek ikastaroaren
(intentsiboa edo barnetegi) kostuaren % 75eko dirulaguntza jaso ahal izango
dute. Eskatzaile bakoitzak 400 euro jaso ahal izango ditu gehienez ikasturte
bakoitzeko.

b) Aurreko a) hizkian adierazten den egoeran ez dauden eskatzaileek,
ikastaroaren, trinkoaren edo barnetegiaren kostuaren % 50eko dirulaguntza



jasoko dute. Gehienez ere, 350 eurokoa izango da eskatzaile ikasturte
bakoitzeko.

6. EBAZPENA
Aurkeztutako eskabideak aztertzeko eta ebaluatzeko, Kalifikazio-Epaimahai bat
eratuko da, honako hauek osatuko dutena: Kultura, Hezkuntza, Euskara eta
Kiroleko Ataleko Buruak, arlo horretako Administrazio-bulegoko buruak eta
euskara teknikariak. Epaimahaikide hauek hitza eta botoa izango dituzte.
Euskara Zerbitzuko administraria epaimahaiaren idazkaria izango da; hitza
izango du, baina botorik ez.
Eskabideak Alkate-Udalburuak (edo, bere izenean, Tokiko Gobernu Batzarrak)
ebatziko ditu Alkatetza Dekretu baten bitartez, Epaimahaiak eskabide epea
bukatu eta hurrengo egunetik hasita, gehienez, 3 hilabetera egingo duen
proposamena aztertu ondoren.
Aurreko atalean aurreikusitako epea beren-beregiko ebazpenik eman gabe
igaroko balitz, eskaera ukatutzat jo ahal izango da. Nolanahi ere, berariazko
ebazpena emateko betebeharra izango du administrazioak.
Dirulaguntzak esleitzeko edo ukatzeko Alkatetza Dekretua edo Tokiko Gobernu
Batzarraren Akordioa Udalaren iragarki taulan eta web orrian argitaratuko da.
Ebazpenak amaitutzat emango du administrazio-bidea; hala ere, berraztertzeko
aukerako errekurtsoa aurkez daiteke haren aurka, Alkate-Udalburuari
zuzendua, hilabeteko epean (1) ebazpena jakinarazi eta hurrengo egunetik
zenbatzen hasita, edo administrazioarekiko auzi-errekurtsoa aurkez daiteke bi
hilabeteko epean (2) ebazpena jakinarazi eta hurrengo egunetik hasita.

7. BESTE BALDINTZA BATZUK
Lehenengoa.- Diru-laguntzen ordainketa, itzulketa, zehapen-araubidea eta
deialdi honetan aurreikusi ez diren beste ezein alderdi dela eta, aplikagarria
izango da dirulaguntzak izapidetu eta emateko prozedura arautzen duen
Sestaoko Udalaren Araudiak xedatutakoa eta, halaber, Diru-laguntzei buruzko
38/2003 Lege Orokorrean aplikatzekoak diren aginduak.

Bigarrena.- 2024ko urriaren 1etik 2026ko irailaren 30era arte euskara
ikastaroak edo barnetegian egonaldiak egiteko dirulaguntza ekonomikoak
honela kontsignatutako diru-sailaren kontura emango dira: 3350 programa,
48001 azpi-kontzeptua; esleipenak, gehienez, sei mila euroko (6.00,00 €) muga
izango du.

Hirugarrena.- Deialdi honek hizpide dituen dirulaguntzak ematea etete
baldintzapean geratzen da; hala, kreditu egoki eta nahikoa egon beharko da
kreditu horretatik eratorritako betebeharrak dagokion ekitaldian finantzatzeko.

8. DATUEN BABESA
Tratamenduaren arduraduna.




Europako Parlamentuaren eta Kontseiluaren 2016ko apirilaren 27ko 2016/679
(EB) Erregelamenduan (datu pertsonalen tratamenduari eta datu horien
zirkulazio askeari dagokienez pertsona fisikoak babesteari buruzkoa) eta Datu
Pertsonalak Babesteko eta Eskubide Digitalak Bermatzeko abenduaren 5eko
3/2018 Lege Organikoan ezarritako manuak betez, Sestaoko Udala izango da
dirulaguntzen deialdi hau izapidetzean jasotzen diren datu pertsonalen
tratamenduaren arduraduna.

Tratamenduaren helburua
2024-25 eta 2025-26 ikasturteetan egindako euskara ikastaroetarako
banakako dirulaguntza ematea da.

Tratamenduaren legitimazioa eta oinarri juridikoak

Datu pertsonalen tratamendua Toki Araubidearen Oinarriak arautzen dituen
apirilaren 7ko 7/1985 Legearen 25. artikuluaren eta Euskadiko Toki Erakundeei
buruzko apirilaren 7ko 2/2016 Legearen (aurrerantzean, ETEL) 17. artikuluaren
arabera Udalari emandako botere publikoak egikaritzean oinarritzen da.
Tratamenduaren oinarri juridikoa DLOn, Dirulaguntzei buruzko Lege
Orokorraren Erregelamendua onartzen duen uztailaren 21eko 887/2006 Errege
Dekretuan eta Sestaoko Udalaren dirulaguntzak ematea arautzen duen Udal
Ordenantzan jasota dago.

Datu-bitartekaritza

Sestaoko Udalak, legez esleituta dituen eskumenak baliatuz, elektronikoki
kontsultatu edo eskuratu ahal izango ditu beste administrazio batzuetatik
datozen dokumentuak, salbu eta interesdunak horren aurka egiten badu. Hala
ere, Udalak, nolanahi ere, egiaztatzeko eta/edo kontrolatzeko eginkizuna bete
ahal izango du, eta legez agindutako prozedurak izapidetzeko, kudeatzeko eta
ebazteko beharrezkoa den edozein dokumentu eskuratu ahal izango du.

Publizitatea

Sestaoko Udalak, dirulaguntzaren deialdia onartu ondoren, Dirulaguntzen Datu-
base Nazionalari (aurrerantzean, BDNS) bidaliko dio dirulaguntza egozten
zaion aurrekontu-kredituari, programari eta oinarriei buruzko informazioa, baita
horien xedeari edo helburuari buruzkoa ere. Ondoren, eta deialdia ebatzi
ondoren, Udalak onuradunen zerrenda, emandako eta benetan jasotako
zenbatekoa eta, hala badagokio, itzulketa- eta zehapen-ebazpenak jakinaraziko
ditu.

Edozein pertsonak eta/edo Administrazioak kontsultatu ahal izango du BDNSra
bidalitako informazioa, DLOren helburua gardentasuna eta iruzurraren aurkako
borroka sustatzea baita.

Era berean, Gardentasunari, informazio publikoa eskuratzeko bideari eta
gobernu onari buruzko abenduaren 9ko 19/2013 Legearekin eta ETELekin bat
etorriz, udalak emandako dirulaguntzen edo laguntzen zenbatekoari, helburuari
edo xedeari eta onuradunei buruzko datuak Udalaren webgunean eta "Sestao
Zabaltzen" gardentasun-atarian argitaratuko dira.

Erabaki automatizatua.
Dirulaguntzen eskatzaileen datu pertsonalak ez dira automatikoki tratatuko;
hala ere, erregistroan, espediente-kudeatzailean, Sestaoko Udalaren



Kontabilitate Sisteman eta, behar izanez gero, Ahalordeen Erregistro
Elektronikoan sartuko dira. Sartzearen helburua deitutako dirulaguntzak
izapidetzea eta kudeatzea da.

Datuen jatorria.

Datu pertsonalak interesdunarenak dira. Hala ere, interesdunak aurka egiten ez
badu, udalak beste administrazio publiko batetik datozen dokumentuak
eskuratu ahal izango ditu, interesdunaren jatorria kontuan hartuta.

Datuen hartzaileak
Tratatutako datu pertsonalak Dirulaguntzen Datu-base Nazionalari jakinaraziko
zaizkio.

Datuen babesaren arloko eskubideak eta erreklamatzeko bitartekoak.
Interesdunak datuak eskuratzeko, zuzentzeko, ezabatzeko, aurka egiteko,
transferitzeko eta mugatzeko eskubideak erabili ahal izango ditu Sestaoko
Udalean (Kasko plaza z.g., 48910 Sestao, Bizkaia), Sestaoko Udalaren egoitza
elektronikoan:

http://www.sestao.eus/es-ES/Tramites/Paginas/procedimiento-
detalle.aspx?idt=593bdec5-c9ac-e211-b9d8-0237d32158c) edo administrazio
publikoen erregistro-gaietan laguntzeko bulegoen sarean.

Era berean, erreklamazioa aurkez dezakezu Datuak Babesteko Euskal
Bulegoan (Tomas Zumarraga Dohatsuaren kalea 71, 3, 01008 Vitoria-Gasteiz,
Araba).

Tratatutako datu pertsonalen maila

Sestaoko Udalak, deialdi honetan eskatutako baldintzak betetzen direla
egiaztatzeko, datu-tarte hauek tratatzen ditu:

O Oinarrizko datuak: izena eta abizenak.

O Identifikazio-datuak: NAN/AIZ.

O Ordezkaritza-datuak: ahalorde-emailearen eta ahalordedunaren izen-
abizenak, NAN/AIZ eta ordezkaritza-ahalordea (notarioa, apud acta...)

O Jardueraren datuak: Ogasun Publiko eskudunarekiko ordainketak
egunean izatea, Gizarte Segurantzaren Diruzaintza Orokorrarekin egunean
egotea, Sestaoko Udalarekin egunean egotea, ebazpen irmo baten bidez
dirulaguntzak lortzeko aukera galtzearekin zigortuta ez egotea, dirulaguntzen
onuradun izateko debekuaren kausaren batean ez egotea, sexu-
diskriminazioarengatik zigor penal edo administratiboren bat jaso ez izana eta
Emakumeen eta Gizonen Berdintasunerako otsailaren 18ko 4/2005 Legearen
arabera dirulaguntzen edo laguntzen deialdietan parte hartzeko debekuarekin
zigortuta ez egotea.

O Bankuko datuak: hartzekodunaren fitxa.

